
 Հոլիվուդյան աստղ Ջոն Մալկովիչի մասնակցությամբ Հայաստանի պետական երիտասարդական նվագախմբի «Ջոն Մալկովիչը Հայաստանում» համերգի
	1
	Կազմակերպության անվանումը
	«Դասական երաժշտության աջակցություն» ՀԿ

	2
	Կազմակերպության գտնվելու վայրը
	Երևան, 0001, Սայաթ-Նովայի 1ա, 302 սենյակ

	3
	Ծրագրի անվանումը
	«Ջոն Մալկովիչը Հայաստանում»

	3.1
	Բովանդակությունը 
	Հայաստանի պետական երիտասարդական նվագախումբը հերթական անգամ երաժշտական մեծ անակնկալ կմատուցի իր հավատարիմ ունկնդրին՝ Երևանում առաջին անգամ հոկտեմբերի 11-ին հյուրընկալելով հոլիվուդյան աստղ, ռեժիսոր, պրոդյուսեր, գրող և դիզայներ Ջոն Մալկովիչին: «Էմմի» մրցանակակիր, բազմաթիվ անգամներ «Օսկար»-ի առաջադրված աշխարհահռչակ լեգենդը իր ստեղծագործական կարիերայի ընթացքում հանդես է եկել 70-ից ավելի ֆիլմերում, արժանացել 25 մրցանակների աշխարհի հեղինակավոր կինոքննադատների կողմից: Հոլիվուդյան դերասանը ժամանելու է Հայաստան և Հայաստանի պետական երիտասարդական նվագախմբի հետ հանդես է գալու իբրև ասմունքող: Նա կներկայացնի հատված Էրնեստո Սաբատոյի «Հերոսների և գերեզմանների մասին» նովելից՝ 20-րդ դարի 2-րդ կեսի ամենանշանավոր կոմպոզիտորներից մեկի՝ Ալֆրեդ Շնիտկեի դաշնամուրի և նվագախմբի համար գրված կոնցերտի նվագակցությամբ։ Համերգային ծրագիրն ունենալու է հետաքրքիր ձևաչափ՝ միաձուլելով երաժշտությունը, գրականությունը, ասմունքն ու մեծ դերասանի կատարողական վարպետությունը։

	3.2
	Նպատակը 
	Երաժշտության և գրականության համադրությամբ, արվեստի հուզական լեզվով հանրությանը ներկայացնել նոր ստեղծագործական ծրագիր, ևս մեկ անգամ ամրագրել մշակութային Հայաստանի տեղն ու դերը արդի համաշխարհային մշակութային գործընթացներում, Հայաստանը ճանաչելի դարձնել աշխարհին՝ որպես մշակութային բարձրարժեք և մեծածավալ միջոցառումներ ու ծրագրեր իրականացնող երկիր:

	3.3
	Անցկացման ժամկետը
	Հոկտեմբերի 11, 2017թ.,ժամը՝ 19:00

	3.4
	Անցկացման վայրը
	«Արամ Խաչատրյան» համերգասրահ

	3.5
	Ակնկալվող արդյունքները 
	Ջոն Մալկովիչի հետ համատեղ համերգը մեծ արձագանք կգտնի միջազգային մամուլում և Հայաստանը կհայտնվի միջազգային մամուլի ուշադրության կենտրոնում: Կբացվեն նոր համագործակցությունների հնարավորություններ: Ակնկալվում է, որ համերգը կհեռարձակվի հանրահայտ «Medici» TV-ով, որն ունի հարյուր հազարավոր դիտորդ ամբողջ աշխարհում: Ջոն Մալկովիչի հայաստանյան այցը մեծ արձագանք կգտնի աշխարհում. Ջոն Մալկովիչին առցանց տիրույթում ամբողջ աշխարհում հետևում են հարյուր հազարավոր մարդիկ, ինչը հնարավորություն է ընձեռում ներկայացնել Հայաստանը որպես մշակութային երկիր:  Համերգը կդառնա երևանյան մշակութային կյանքի ամենակարևոր իրադարձություններից մեկը՝ մեծ և տպավորիչ տոնախմբություն պարգևելով մեր երաժշտասեր համաքաղաքացիներին:


